
GOUVENE CUOMO SIYEN LWA POU MODENIZE SIY AK LOGO KI BAY AKSE NAN NEW YORK

Li Adopte nan dat 24yém Anivése Lwa Anfavé Ameriken Andikape a

Gouvene Andrew M. Cuomo jodi a te siyen lwa kap pouse Eta New York pi wo kom yon defansé dwa
moun andikape. Li chanje Ilwa ki te la deja kote li mande pou yo retire mo “andikape” a nan nouvo siy
oswa nouvo yo ranplase, anmenm tan | ap modenize ak elimine santiman lawont ki asosye ak logo ki bay
akse a. Lwa sa ki fenk adopte a vini pandan 24yém anivésé Lwa Ameriken Anfavé Andikape nasyonal la,
ki te premye pa enpotan pou endedi diskriminasyon sou baz yon andikap.

“New York se yon lidé depi lontan nan sa ki gen pou we ak batay kont diskriminasyon pou pwoteje
Nouyoke san bliye moun andikape,” te deklare Gouvéne Cuomo. “Pwoje Iwa sa se yon etap enpotan nan
pote limyé pou sosyete a konprann posiblite pou jwenn aksé epi pou elimine santiman lawont pou plis
pase yon milyon Nouyoke, epi mwen fye pou m siyen | jodi a.”

Youn nan pi gwo pwoblem ki genyen yo konsenen siy ak langaj ki egziste deja yo. Yo mete aksan sou
enfimite a menm, olye sou moun nan. Senbol ki egziste kounye a nan lemon antye pou yon moun
andikape reprezante yon moun sou yon chez woulan, sa ki pral chanje sou tout nouvo siy yo pou montre
yon imaj pi dinamik (gadeisit la). Anplis, mo “andikape” a pral retire sou siy, oswa tout 16t mesaj, kote se
mo “aksesib” la selman kap itilize.

Senate David Carlucci te di konsa, “Lavey 24yém anivese Lwa Anfavé Ameriken Andikape a, mwen vle
remésye Gouvéne Cuomo déske li siyen lwa Anfaveé Accessibility Icon (Imaj ki bay Aksé) nou an. New
York toujou devan paske li se premye eta peyi a ki modénize siy antik kadik “andikap” nou yo ak yon
senbol pi dinamik, pi atiran. Nan tét ansanm nou pral kontinye rete yon egzanp pafe pou dwa moun
andikape nan tout peyi a.”

Manm Asanble Sandy Galef te di konsa, “Yon foto vo mil mo. Kominote andikape yo viktim langaj ak
senbol antik kadik ki lonje dwet sou yo epi asosye yo ak yon vye lide oswa yon imaj moun ki pa ka bouje
ditou. Nouvo siy sa yo ak nouvo langaj sa mande pou biznis, lekol, gouvénman ak oganizasyon ede
chanje negatif la pou | vin pozitif, kanpe anplas la pou | vin mobil, epi ede entegre kominote andikape

nou an plis nan sosyete a. Mwen travay sere sere ak defanse kominoté pou fé pwomosyon sa tou dabo
nan lwa peyi a. Mwen vle di Gouvené Cuomo mesi pouteét li siyen pwoje-lwa enpotan sa a.”

